
Скопје, декември 2025 година


Н А Ц Р Т - З А П И С Н И К
од Седмата седница на Советот за соработка меѓу Владата и граѓанското општество,
одржана на 22.12.2025 година


Седницата започна во 10:30 часот.
Со седницата претседаваше претседателката на Советот, Никица Кусиникова-Здружение Конект Скопје.
На седницата присуствуваа членовите: Лидија Најдова-Ниневска - Министерството за внатрешни работи, Бојана Босилкова-Министерство за правда, Суеда Бајрами - Министерство за односи меѓу заедниците, Даница Насова Иванова-Министерство за европски прашања, Ангелина Јакимовска-Министерство за финансии, Александра Крстевска Ангеловска – Министерство за социјална политика, демографија и млади, Снежана Ристовска - Министерство за култура и туризам, Оливера Јакшиќ Транталовска-Министерство за дигитална трансформација, Валентина Величковска-Македонски центар за меѓународна соработка Скопје, Дарко Аврамовски-Коалиција на здруженија на граѓани ,,Сите за правично судење”, Скопје, Маја Атанасова и Бојана Божиновска Силјановска-Македонско здружение на млади правници – МЗМП Скопје, Симонида Кацарска- Институт за европска политика, Скопје, Моника Илиоска Кантарџиоска - Коалиција на младински организации СЕГА Прилеп, Ирена Лозана–Здружение за рехабилитација и инклузија на лице со Даунов синдром Дневен центар Доза Среќа Скопје, Асиб Зекир-Здружение Иницијатива за економски развој на Ромите РЕДИ-Скопје, Елизабета Божиноска-Асоцијација за здравствена едукација и истражување Скопје, Зоран Димов - Здружение Ромски Деловен Информативен Центар на Македонија–ЗРДИЦМ Скопје, Данче Даниловска Бајдевска-Фондација за интернет и општество Метаморфозис, Скопје и Драгица Вучковиќ-Здружение за заштита на околината и дрвото Екодрводекор Битола.
Нa седницата не присуствуваа членовите на Советот или нивните заменици: Елизабета Поп Ангелова или Бети Попова-Министерство за економија и труд, Бесник Бајрами или Јелена Арсова -Министерство за здравство, Весна Виѓњевиќ или Александра Анчева - Министерство за образование и наука, Стефан Вангелски или Александра Куновска – Министерство за локална самоуправа, Лендита Дика или Мисрете Едипи-Министерство за животна средина и просторно планирање, Теа Зографска или Мартина Станковиќ-Национален совет за родова рамноправност, Емилиа Ѓероска или Рубин Николоски- Здружение на граѓани за унапредување на развојните процеси ПРО Локал Битола.
На седницата на Советот присуствуваа и претставници на Генералниот секретаријат: Сузана Никодијевиќ-Филиповска, Весна Тасевска, Миа Деспотовска и Елпида Самарџиоска од Секторот за анализа на политиките и координација и Илир Османи од Кабинетот на заменикот на претседателот на Владата задолжен за политики на добро владеење, како и Зоран Илиески експерт на проект „Техничка поддршка за унапредување на овозможувачката средина за граѓанските организации во Република Северна Македонија“ финансиран од Европската унија.
*
*	*

[bookmark: _Hlk212629929][bookmark: _Hlk212629473]Врз основа на Предлогот на дневниот ред, Советот за соработка меѓу Владата и граѓанското општество го утврди следниов:
                                                                       
Д Н Е В Е Н  Р Е Д
· Усвојување на Записникот од Шестата седница на Советот, одржана на 26.11.2025 година

1. Унапредување на правната рамка за делување на граѓанските организации (препораки за рамката за измени на Законот за здруженија и фондации, Законот за донации и спонзорства во јавните дејности и Законот за волонтерство, како и за донесување на Закон за социјални претпријатија)
2. Предлог-Пасоши на показатели за следење на спроведувањето на Стратегијата на Владата за соработка со и развој на граѓанското општество 2025-2028
3. Кампања за информирање на граѓански организации за улогата на Советот за соработка меѓу Владата и граѓанското општество – Информативни средби со граѓански организации во планските региони
4. [bookmark: _Hlk217644950]Отворање канал за директна комуникација (е-пошта, формулар) за прибирање на иницијативи од граѓанските организации
5. Прашања и предлози
*
*	*

Советот за соработка меѓу Владата и граѓанското општество едногласно и без забелешки го усвои Записникот од Шестата седница на Советот, одржана на 26.11.2025 година
*
*	*

Точка 1
Никица Кусиникова ја отвори седницата, поздравувајќи ги присутните и посочувајќи дека ова е последната седница на Советот во тековната година. Таа истакна дека Советот беше активен во текот на 2025 година и изрази очекување дека оваа работа ќе се одрази во подобри јавни политики. 
Во продолжение, Кусиникова  ја отвори расправата по првата точка од дневниот ред, наведувајќи дека ќе се разгледуваат повеќе закони кои се во тек или се планирани со стратешките документи, и дека дискусијата ќе се води поединечно по секој закон: Законот за здруженија и фондации, Законот за донации и спонзорства во јавните дејности, Законот за волонтерство и Законот за социјални претпријатија. Информираше дека измените на Законот за здруженија и фондации се во завршна фаза во рамки на работната група на Министерството за правда, во која и таа учествува како претставничка на Советот. Таа посочи дека работата се одвива континуирано, со поддршка од ЕУ проектот за техничка помош, и дека била одржана целодневна работилница, вклучително и за прашања поврзани со државното финансирање на граѓанските организации. За потребите на седницата, таа издвои неколку одредби од нацрт-текстот кои предизвикале значајна дискусија и за кои е потребен став од Советот, и тоа: одредби поврзани со дефинирање и функционирање на неформалните здруженија/неформалните групи на граѓани, одредби поврзани со уредувањето на Советот во самиот закон (со цел Советот да биде законски предвиден). Кусиникова нагласи дека дилемата е што во нацрт-решението неформалните облици на здружување се дефинираат, но не се уредуваат нивните права и обврски, освен што во одредба за учество во процеси на креирање јавни политики (член 98) се спомнува нивно изедначување, што отвора прашања за одговорност и правна рамнотежа.
Валентина Величковска оцени дека не е соодветно да се користи терминот „неформални здруженија“, бидејќи создава терминолошка и правна забуна со здруженијата регистрирани согласно Законот за здруженија и фондации. Укажа дека треба да има јасно разграничување и поинаков назив (на пример: неформални облици на здружување). Во делот за Советот, посочи дека во нацрт-текстот се изоставени важни сегменти поврзани со работата на Советот, а особено принципот дека граѓанските организации имаат мнозинство и дека претседавањето е од редот на организациите, што според неа, треба да биде уредено со законот.
Маја Атанасова нагласи дека темата за неформалните облици на здружување е една од најдискутираните уште од почетокот на работата на работната група и дека со текот на процесот се наметнува став дека не е соодветно тие да се третираат рамноправно со здруженијата и фондациите во закон што уредува формални правни субјекти. Таа посочи дека ако неформалните облици се споменуваат во законот, тогаш или треба целосно да се уредат со права и обврски, или воопшто да не се споменуваат во овој закон, зашто во спротивно формалните организации се ставаат во неповолна положба (со голем број обврски, наспроти права без обврски кај неформалните групи).
Никица Кусиникова појасни дека претходно постоеле идеи во насока на олеснување на административното функционирање на неформални групи (на пример: прием на средства или отворање сметка), но дека во тековниот процес нема расположение и капацитет кај институциите и финансиските субјекти тоа да се менаџира. Таа нагласи дека правото на здружување и учество во консултации не е спорно, но дека клучно прашање е степенот на формално правно препознавање и изедначување во креирање политики, без притоа да се обезбедат механизми на одговорност.
Данче Даниловска Бајдевска истакна дека предложената формулација за неформалните облици на здружување не е усогласена со потребите и можностите на националниот правен систем. Идејата неформалните облици да бидат препознаени по примерот на Франција и други европски земји, каде имаат можност да примаат донации и финансиски средства од државата, без претходна анализа (вклучително и проценка на влијанието на регулативата) како тие да бидат финансиски одговорни кон државата, ќе предизвика практични и правни проблеми. Во однос на Советот, предложи клучните постулати од одлуката за формирање да се пресликаат во законот (структура, состав, принцип на мнозинство), додека останатите прашања да се регулираат со деловникот за работа.
Зоран Димов укажа на можни ризици од злоупотреби, вклучително коруптивни практики, доколку неформалните облици добијат пошироко правно препознавање без обврски и отчетност. Посочи дека треба да се внимава како се дефинираат, за да не се создадат можности за злоупотреба и за дејствување без јасни цели и одговорност.
Елизабета Божиноска оцени дека во оваа фаза препознавањето на „неформални здруженија“ во закон кој уредува здруженија и фондации може да донесе повеќе штета отколку корист. Таа нагласи дека законот не уредува „граѓанско општество“ воопшто, туку формални субјекти, и дека за неформалните групи не постојат истите механизми на одговорност, санкционирање и забрана како кај регистрираните здруженија и фондации. 
Асиб Зекир нагласи дека неформалните структури не треба да се обесхрабруваат, бидејќи често се ад-хок групи кои реагираат на конкретни општествени проблеми. Тој предложи да се размислува за нивно именување во други форми (на пример: групи на активисти/волонтери), наместо да се третираат како здруженија, со цел да се избегне изедначување со формалните правни субјекти.
По завршување на дискусијата, претседателката на Советот констатираше дека преовладува став дека без сеопфатна анализа и без јасни одредби за права и обврски, не треба да се оди кон изедначување на неформалните облици на здружување со здруженијата и фондациите (вклучително и во одредбата за учество во креирање јавни политики). Таа нагласи дека насоките од дискусијата ќе ги пренесе во работната група, при што ќе се внимава да не се наруши уставното право на здружување, но да се избегнат правни решенија без доволна анализа и гаранции за отчетност.
Никица Кусиникова даде воведен осврт за Законот за донации и спонзорства во јавните дејности,  посочувајќи дека процесот на измени се отвора повеќе години, почнувајќи од 2012 година кога Комисијата за култура на Собранието достави насоки до Министерството за правда, но поради честите промени во институционалното водење, процесот се враќал на почеток. Во 2023 година во Министерството за правда имало работна група со претставници на релевантни институции и засегнати страни, а за подготвениот нацрт-текст постоела поддршка од Управата за јавни приходи. Таа информираше дека прашањата за јавен интерес се поврзани со даночните олеснувања за донации и спонзорства, постојат доволно анализи и усогласени ставови, особено во насока на олеснување на административните процедури и затоа е важно процесот да се реактивира во 2026 година.
Бојана Босилкова информираше дека овој закон е планиран за 2026 година, но дека во моментот нема конкретен план и временска рамка, при што се разгледува потребата од претходна анализа за насоката на измените.
Во однос на Законот за волонтерство, Никица Кусиникова потсети дека уште во 2021 година бил спроведен широк консултативен процес со граѓанските организации и други чинители и дека била подготвена верзија на измени насочени кон решавање практични проблеми (вклучително и прашања поврзани со волонтерските книшки и усогласување со други релевантни прописи). Предлогот на  закон бил доставен во владина постапка, но бил повлечен од ресорното министерство, без прецизни информации за причините. Таа посочи дека законот повторно е во програмата за 2026 година и дека е важно процесот да се отвори повторно, користејќи ја верзијата од 2021 како појдовна основа, затоа што иако не се смета за „реформски приоритет“, е значаен за овозможувачката околина за граѓанското општество. 
Претседателката на Советот информираше дека на настан одржан пред околу две недели претставници на Министерството за социјална политика, демографија и млади информирале дека Предлог-законот за социјални претпријатија ќе биде ставен на ЕНЕР кон крај на јануари и дека се работело на нова-изменета верзија, која била консултирана со институциите. Таа нагласи дека во 2023 година, со поддршка од проект финансиран од ЕУ, подготвен бил нацрт-текст на законот, со широка вклученост и транспарентни консултации со граѓанските организации и побарано појаснување од ресорното министерство за тековната верзија и за вклученоста на граѓанскиот сектор.
Александра Крстевска Ангеловска информираше дека во Министерството за социјална политика, демографија и млади се работи на продолжување на постапката за изработка и донесување на Законот за социјални претпријатија, но се работи за комплексна материја што за прв пат правно се регулира, при што се земени во предвид коментарите од експертската јавност и засегнатите страни. Планирано е во јануари 2026 да се побара мислење од надлежните институции, а текстот да биде објавен на ЕНЕР и достапен за дополнителни забелешки.
Зоран Димов нагласи дека законот се чека со години и дека е неопходна суштинска транспарентност и широка расправа со засегнатите страни, особено поради практичните ефекти на терен. Тој посочи дека не е доволно законот само формално да се објави, туку треба да има јавни дискусии и вклучување на оние кои работат на терен и имаат искуство со потребите и моделите на социјално претприемништво.
Асиб Зекир нагласи дека социјалните претпријатија решаваат граѓански/општествени проблеми од самиот почеток и не можат да станат самоодржливи без стимулативни мерки и поддршка од државата, вклучително и во делот на даночни решенија. Тој укажа и на потребата последната верзија да биде јавно достапна, бидејќи, според негово сознание, во јавност циркулирала постара верзија (од 2015 година).
Валентина Величковска истакна дека законот се чека долго време и дека мора да има широки консултации, бидејќи довербата на граѓанскиот сектор се гради преку транспарентност и инклузивност. Таа побара појаснување која верзија е актуелна и во која фаза е процесот.
Елизабета Божиноска нагласи дека доколку се очекува Советот да даде мислење, мора материјалите (нацрт-верзијата) да бидат доставени до Советот навремено, пред објавување на ЕНЕР, и процесот да биде транспарентен и конструктивен.
Претседателката на Советот се согласи дека треба да има консултации и дека само објавување на ЕНЕР (особено во празничен период) не е доволно. Таа посочи дека може да се искористи и поддршка за организирање консултации и дека законот е комплексен и бара поактивна вклученост. Побара од Крстевска Ангелова да пренесе во Министерството нацрт-верзијата да биде доставена до Советот за разгледување и да се организираат дополнителни и пошироки консултации со засегнатите страни, врз основа на конкретен текст.
Заклучок:
Советот за соработка меѓу Владата и граѓанското општество се информираше за започнатите процеси за унапредување на правната рамка за делување на граѓанските организации преку измени на Законот за здруженија и фондации, Законот за донации и спонзорства во јавните дејности и Законот за волонтерство, како и преку донесување на Закон за социјални претпријатија и при тоа заклучи дека е потребно Министерството за правда, Министерството за економија и труд и Министерството за социјална политика, демографија и млади овие предлог-закони да ги достави на мислење до Советот, пред нивното доставување во владина постапка за разгледување и утврдување.
Точка 2
Сузана Никодијевиќ-Филиповска  да даде воведна информација за предлогот на пасоши на показатели и пристапот за следење на спроведувањето на Стратегијата на Владата за соработка со и развој на граѓанското општество, со Акциски план 2025-2028. Со Методологијата и Упатството за начинот на подготвување, спроведување, следење, известување и оценување на секторските и мултисекторските стратегии од 2022 година воспоставен е структуриран механизам за прибирање и анализа на податоци за спроведување на стратешките плански документи и утврден е образец на т.н. пасоши на показатели. Доставениот материјал е нацрт, за кој предложи членовите на Советот да дадат писмени забелешки до средината на јануари 2026 година, бидејќи во втората половина на јануари Одделението за соработка со невладини организации ќе започне прибирање податоци за степенот на спроведување на Стратегијата преку Мрежата на државни службеници за соработка со граѓанските организации, како и преку online анкетен прашалник до активните граѓански организации согласно податоците од Централниот регистар. Називот на показателите, почетната, преодната и крајната вредност се утврдени во Стратегијата на Владата за соработка со и развој на граѓанското општество 2025-2028, а во пасошите на показателите треба да се предвиди изворот и методологијата на пресметување на вредноста на показателот. Дополнително, таа информираше дека на www.nvosorabotka.gov.mk воспоставена е платформа за следење на спроведувањето на Стратегијата, почнувајќи од 2026 година Одделението за соработка со невладини организации на секои три месеци ќе го информира Советот за статусот на реализација на Акцискиот план на Стратегија, а на годишно ниво подготвува извештај кој се доставува и до Владата и врз основа на вредноста на показателите утврдена согласно предложените пасоши на показатели. 
Данче Даниловска Бајдевска постави прашање поврзано со методологијата за утврдување на показателите, конкретно за тоа како ќе се анализира јавната информираност и транспарентноста во формирањето работни групи (на пр. дали работните групи за закони се формирани врз основа на јавен повик и како тоа ќе се следи). Таа нагласи дека за неа предвидливоста и транспарентноста на консултациите е од исклучително значење и побара појаснување за да може да достави соодветни сугестии по пасошите на показатели.
Сузана Никодијевиќ – Филиповска одговори дека извор на верификација за тој показател е Годишниот извештај за процесот на консултации при подготовка на предлог-закони, користење на ЕНЕР и други механизми за соработка со граѓанските организации, што Одделението за соработка со невладини организации го подготвува врз основа на анкетен прашалник доставен до министерствата, кој може да се дополни и со прашање за начинот на избор на претставниците на граѓанските организации во работните групи за изработка на предлог-закони. Таа посочи и дека ова прашање ќе биде предмет на уредување на измените на Кодексот на добри практики за учество на граѓанскиот сектор во процесот на креирање политики.
Валентина Величковска постави прашање за показателот поврзан со државното финансирање, особено во делот на изворите на верификација и методологијата на прибирање податоци. Укажа дека во последниот извештај за државно финансирање формално изгледа дека целта за 2028 е веќе достигната, но дека споредбено со податоците од извештајот на МЦМС се добива поинаква слика, па затоа побара појаснување како ќе се обезбедат конзистентни и споредливи информации.
Сузана Никодијевиќ-Филиповска појасни дека извор на верификација за овој показател е Годишниот извештај за финансирање на програмски активности на здруженија и фондации од буџетот на органите на државната управа и единиците на локалната самоуправа, што го подготвува Одделението за соработка со невладини организации и се разгледува од Владата. Договорено е во јануари 2026 година со МЦМС да се разгледа и по можност усогласи методологијата за прибирање и за презентирање на податоците, особено во делот на управните договори за социјални услуги, Црвениот крст и спортските клубови и федерации. 
Никица Кусиникова потсети дека на претходна седница во октомври, Советот веќе дискутирал за државното финансирање и била дадена препорака за ревизија на овој дел заедно со Одделението, особено во делот на методологијата и начинот на прибирање податоци. Таа истакна дека на подолг рок може да биде потребна и работна група за системските прашања, како се планираат средствата, од кои ставки, како се разликуваат трансфери и грантови и дека тоа е поврзано и со други процеси.
Во однос на пасошите на показатели, Кусиникова нагласи дека кај дел од показателите недостига квалитативна димензија, односно дека не е доволно само да се евидентира дали нешто е донесено или изменето, туку и во која насока и со каков ефект врз граѓанските организации. Таа ги повика членовите да дадат свои предлози каде може да се вградат квалитативни аспекти во следењето и предложи рок за доставување коментари до 15 јануари 2026 година.
Заклучоци:
1. [bookmark: _Hlk217638187]Советот за соработка меѓу Владата и граѓанското општество се информираше со Предлог-Пасошите на показатели за следење на спроведувањето на Стратегијата на Владата за соработка со и развој на граѓанското општество 2025-2028.
2. Се задолжуваат членовите на Советот да ги разгледаат Предлог-Пасошите на показатели за следење на спроведувањето на Стратегијата на Владата за соработка со и развој на граѓанското општество 2025-2028 и доколку имаат забелешки, измени и дополнувања, да ги достават до Одделението за соработка со невладини организации по електронски пат на nvosorabotka@gs.gov.mk, најдоцна до 15.1.2026 година.
Точка 3
Валентина Величковска информираше дека е планирано да се одржат информативни средби со граѓанските организации во сите плански региони, со цел локалните граѓански организации поконкретно да се запознаат со активностите на Советот за соработка меѓу Владата и граѓанското општество. Програмата за работа на Советот веќе е презентирана во два плански региони и тоа: на 29. октомври во Битола (за организациите од Пелагонискиот регион) и на 1. декември во Делчево (за организациите од Источниот регион), во присуство на претставници од Советот, а следната информативна средба ќе се одржи на крајот од јануари или почеток на февруари, во Полошкиот регион, каде што  е пожелно повторно да има најмалку двајца претставници од Советот, но и колеги од институциите. 
Моника Илиоска Кантарџиоска укажа дека Советот формираше постојана работна група за соработка со граѓански организации на локално ниво, која треба да ги разгледува коментарите од овие локални средби и да предложи конкретни препораки за работата на Советот.
Заклучок:
Советот за соработка меѓу Владата и граѓанското општество им препорачува на своите членови, а особено на членовите на Работната група за соработка со граѓанските организации на локално ниво, активно да се вклучат на информативните средби со граѓанските организации во планските региони. 
Точка 4
Сузана Никодијевиќ-Филиповска информираше дека Одделението за соработка со невладини организации наскоро ќе има нова веб-страница, како дел од процесот на унификација на  веб-страниците на Владата и органите на државната управа. Во врска со отворањето канал за директна комуникација (е-пошта, формулар) за прибирање на иницијативи од граѓанските организации, предложи на www.nvosorabotka.gov.mk да се воведе дел за иницијативи/предлози од граѓанските организации до Советот, по примерот на делот „Твоја идеја“ од веб-страницата на Владата.  
Никица Кусиникова предложи отворањето канал за директна комуникација (е-пошта, формулар) со Советот и другите аспекти на прибирање на иницијативи од граѓанските организации да бидат дискутирани од работната група и вградени во Комуникациската стратегија на Советот. Истовремено, ги информираше членовите на Советот дека во почетокот на февруари 2026 година проектот „Техничка поддршка за унапредување на овозможувачката средина за граѓанските организации во Република Северна Македонија“ финансиран од Европската Унија, ќе организира работилница за членовите на Советот за Комуникациската стратегија.
Точка 5
Валентина Величковска препорача да се одржи состанок на работната група за Кодексот на добри практики за финансиска поддршка на здруженија и фондации, во која треба да се вклучат и други членови на Советот, а нејзините активности да се одвиваат паралелно со активностите на работната група за Законот за здруженија и фондации. Посочи дека е потребно внимателно да се размисли кои одредби од Кодексот ќе се вградат во Законот за здруженија и фондации, бидејќи Кодексот ќе се трансформира во правно задолжителен акт, детално да се разгледаат сите битни аспекти, вклучувајќи ги и предлозите од Твининг проектот "Понатамошно институционализирање на структурирани механизми за соработка помеѓу  Владата и граѓанскиот сектор", реализиран во 2018 година.
[bookmark: _Hlk217466644]Дарко Аврамовски информираше за учеството во процесот на избор на претседател на Државната комисија за спречување на корупцијата, како член од Советот во Комисијата за селекција на кандидати. Наместо двајца членови на Советот, поради отсуство, во овој процес граѓанските организации учествувале со еден член помалку, што во иднина може да претставува проблем, поради што препорача Советот да предложи измени на Законот за спречување на корупцијата и судирот на интереси, со кои ќе се овозможи учество на двајца членови и на заменици членови на Советот од граѓанските организации во областите Владеење на правото и борба против корупцијата и Медиуми и информатичко општество.
Никица Кусиникова информираше дека Здружението „Еко Свест“ - Центар за истражување и информирање за животната средина ќе достави предлог за дополнување на Програмата за работа на  Советот 2025-2026 со Предлог-законот за изменување и дополнување на Законот за животната средина. Исто така, сподели добри искуства од учеството на Конференцијата за државно финансирање на граѓанските организации, во Тирана, на која учествувала како претставник на Советот за соработка меѓу Владата и граѓанското општество. Така на пример, Владата на Црна Гора издвојува 0.4% од Буџетот за финансирање на граѓанските организации, додека во Република Косово е воспоставена дигитална онлајн платформа, каде што јавно се споделуваат сите повици за финансирање на граѓанските организации. 
Моника Илиоска Кантарџиоска потсети дека согласно Член 18 (став 1) од Деловникот за работа на Советот, претседателот, заменикот на претседателот и секој член на Советот може да поднесе предлог за престанување на членување во Советот, доколку членот и заменик членот отсуствуваат од три последователни седници на Советот. Сузана Никодијевиќ-Филиповска извести дека во текот на минатата недела Одделението за соработка со невладини организации имаше индивидуални средби со членови на Мрежата државни службеници за соработка со граѓанското општество од ресорните министерства, на кои меѓу другото беше разговарано и за ова прашање, при што во Министерството за здравство и Министерството за локална самоуправа веќе е иницирана постапка за предлагање на нови членови/заменици.
[bookmark: _Hlk217473365]На барање на претседателката на Советот, Суеда Бајрами информираше дека Министерството за односи меѓу заедниците има подготвено Предлог-Одлука за условите за распределба на средства од Буџетот на Република Северна Македонија за 2026 година наменети за финансирање на програмски активности на здруженија и фондации. Кажа дека Предлог-Одлуката е пратена во владина постапка за разгледување и усвојување и е побарано мислење од Генералниот секретаријат, Секретаријатот за законодавство и Министерството за финансии. Имајќи ги предвид надлежностите на Советот утврдени во член 2 од Одлуката за формирање на Совет за соработка меѓу Владата и граѓанското општество, членовите на Советот укажаа на потребата Министерството за односи меѓу заедниците да ја достави Предлог-одлуката на мислење на Советот пред нејзино доставување во владина постапка за разгледување и донесување.

Заклучоци:
1. Советот за соработка меѓу Владата и граѓанското општество препорачува Министерството за правда да иницира постапка за изменување и дополнување на Законот за спречување на корупцијата и судирот на интереси во однос на учеството на претставници на Советот во Комисијата за селекција на кандидати за претседател и за членови на Државната комисија, односно одредбата на член 12 став 7 алинеи 2 и 3 да се измени и да гласи:
„- претставникот на здружението, односно фондацијата назначен за член или заменик член во Советот за соработка помеѓу Владата и граѓанското општество за областа Владеење на правото и борба против корупцијата,
- претставникот на здружението, односно фондацијата назначен за член или заменик член во Советот за соработка помеѓу Владата и граѓанското општество за областа Медиуми и информатичко општество,“.
2. Советот за соработка меѓу Владата и граѓанското општество препорачува Министерството за односи меѓу заедниците  Предлог-Одлуката за условите за распределба на средства од Буџетот на Република Северна Македонија за 2026 година наменети за финансирање на програмски активности на здруженија и фондации да ја достави на мислење од Советот пред нејзино доставување во владината постапка за разгледување и донесување.
3. Советот за соработка меѓу Владата и граѓанското општество заклучи на 29.12.2025 година да се одржи онлајн состанок на Работната група за Кодексот на добри практики за финансиска поддршка на здруженија и фондации.

Седницата заврши во 12:50 часот.

Претседателка на Советот за соработка 
меѓу Владата и граѓанското општество

    Никица Кусиникова


ДОСТАВЕНО ДО:
· Лидија Најдова-Ниневска и Гоце Стоиловски- Министерство за внатрешни работи
· Бојана Босилкова и Александра Цветановска - Министерство за правда
· Суеда Бајрами и Егзона Локи - Министерство за односи меѓу заедниците
· Даница Насова Иванова и Марија Николовска Ѓорѓиев- Министерство за европски прашања
· Ангелина Јакимовска и Оливера Маркоска Ивановски - Министерство за финансии
· Елизабета Поп-Ангелова и Бети Попова - Министерство за економија и труд
· Бесник Бајрами Јелена Арсова - Министерство за здравство
· Весна Виѓњевиќ и Александра Анчева - Министерство за образование и наука
· Шпреса Саиди и Александра Крстеска Ангеловска - Министерство за социјална политика, демографија и млади
· Стефан Вангелски и Александра Куновска - Министерство за локална самоуправа
· Снежана Ристовска Ирина Димовска - Министерство за култура и туризам
· Оливера Јакшиќ Транталовска и Марјан Патлиџанковски- Министерство за дигитална трансформација
· Лендита Дика и Мисрете Едипи - Министерство за животна средина и просторно планирање
· Валентина Величковска и Дарко Димов - Македонски центар за меѓународна соработка Скопје
· Дарко Аврамовски и Лејла Тутиќ - Коалиција на здруженија на граѓани „Сите за правично судење“ Скопје
· Маја Атанасова и Бојана Божиновска Силјановска - Македонско здружение на млади правници-МЗМП Скопје
· Симонида Кацарска и Беба Жагар - Институт за европска политика Скопје
· Никица Кусиникова и Виктор Мирчевски - Здружение Конект Скопје
· Моника Илиоска Кантарџиоска и Томислав Гајтаноски - Коалиција на младински организации СЕГА Прилеп
· Сузана Стојановска и Ирена Лозана- Здружение за рехабилитација и инклузија на лица со даунов синдром Дневен центар Доза Среќа Скопје
· Асиб Зекир и Мартина Иљаз – Здружение Иницијатива за економски развој на Ромите РЕДИ Скопје
· Теа Зографска и Мартина Станковиќ - Сојуз-Национален совет за родова рамноправност Скопје
· Елизабета Божиноска- ХЕРА Асоцијација за здравствена едукација и истражување Скопје и Андреј Сених, Здружение за поддршка на луѓето кои живеат со ХИВ- Заедно посилни, Скопје
· Емилиа Ѓероска и Рубин Николоски - Здружение на граѓани за унапредување на развојните процеси Про Локал Битола
· Зоран Димов- Здружение Ромски Деловен Информативен Центар на Македонија- ЗРДИЦМ Скопје и Ахмет Јашаровски – Центар за ромска заедница ДРОМ Куманово 
· Бардил Јашари и Данче Даниловска Бајдевска - Фондација за интернет и општество Метаморфозис Скопје
· Драгица Вучковиќ и Милорад Вучковиќ - Здружение за заштита на околината и дрвото Екодрводекор Битола

